
Lokanatha Stotram

ಲೋಕನಾಥಸ್ತೋತ್ರಂ

ಕಲ್ಪಾದಿಕೇ ಭವಸಿ ಕೋ ಹಿ ಮಮಾಗಭಾವ ಸರ್ವಸ್ವಸಾರ ಕರುಣಾಮಯ
ವಿಶ್ವಮೂರ್ತೇ .

ಕಾರ್ಯಾದಿಕೇ ಪ್ರಣಮತೀತಿ ಸಮಂತಕಂ ತ್ವಾಂ ಶ್ರೀಲೋಕನಾಥ ತವಪಾದಯುಗಂ
ನಮೇಽಹಂ .. 1..

ಆಕೃಷ್ಣಕೇನ ರಜಸಾ ವಿನಿವರ್ತಮಾನಶ್ಚಾಯಾಸಿ ಸೌಮ್ಯ ಸಕಲಃ ಪ್ರತಿವಾಸರೇ ಚ .

ಹೇಮಸ್ವರೂಪರಥಕೇನ ಸಮುಜ್ಜ್ವಲೇನ ಶ್ರೀಲೋಕನಾಥ ತವ ಪಾದಯುಗಂ
ನಮೇಽಹಂ .. 2..

ಬ್ರಹ್ಮಾ ತ್ವಮೇವ ಹಿ ಸ ವಿಪ್ರಕುಲಪ್ರಸಿದ್ಧೋ ವಿಷ್ಣುಶ್ಚ ವೈಷ್ಣವಮತೇ
ವರಧರ್ಮಕೇತುಃ .
ಸರ್ವಜ್ಞಕೋಽಸಿವಿಮತೇ ಪ್ರಭವೋಽವ್ಯಯಶ್ಚ ಶ್ರೀಲೋಕನಾಥ ತವಪಾದಯುಗಂ
ನಮೇಽಹಂ .. 3..

ಬೌದ್ಧಾನ್ವಯೇಭವಸಿವಜ್ರಕಸೂರ್ಯರೂಪೋಯೋಗೇಶ್ವರೋಹಿಶುಭಯೋಗಕಮಾರ್ಗಕೇಷು
.

ಗಂಗಾಧರೋ ಭವಭಯಸ್ಯ ವಿನಾಶಕಾರಿ ಶ್ರೀಲೋಕನಾಥ ತವ ಪಾದಯುಗಂ
ನಮೇಽಹಂ .. 4..

ಕಾರುಣ್ಯಭಾವಹೃದಯಃ ಸಹಜಃ ಸರೋಚಿರ್ವಿಚ್ಛಿನ್ನಕಲ್ಮಷಚಯೋ ಗುಣಸಾಗರಶ್ಚ
.

ಚಿಂತಾಮಣಿಸ್ತ್ವಮಸಿ ಲೋಕಗುರುಃ ಕೃಪೇಶ ಶ್ರೀಲೋಕನಾಥ ತವ ಪಾದಯುಗಂ
ನಮೇಽಹಂ .. 5..

ಬಂಧೂಕವರ್ಣ ಬಹುರೂಪ ವಿಶಾಲನೇತ್ರ ಸರ್ವಪ್ರಸೂತಿಕೃತನಿಷ್ಕೃತಿಕಃ ಸುದಂತ
.

ತ್ವಂ ಪದ್ಮಪಾಣಿ ವಿಮಲೋತ್ತಮಮಿತ್ರರೂಪಃ ಶ್ರೀಲೋಕನಾಥ ತವ ಪಾದಯುಗಂ
ನಮೇಽಹಂ .. 6..

ತವ ಬಹುಲಚರಿತ್ರಂ ಕಃ ಸಮರ್ಥೋಽಸ್ತಿ ವಕ್ತುಂ
ತದಪಿ ಮುಖರಭಾವೈಃ ಸ್ತೂಯಸೇ ತ್ವಂ ಮಯಾತ್ರ .
ಯದಪಿ ಪದಮಶುದ್ಧಂ ಸರ್ವಮೇತತ್ ಕ್ಷಮಸ್ವ

ಸ್ತುತಿರಿತಿ ಕುಸುಮಸ್ರಕ್ ಭಕ್ತಿಮಾತ್ರಾರ್ಚನಂ ಸ್ಯಾತ್ .. 7..

ಇತಿ ಶ್ರೀಮದಾರ್ಯಾವಲೋಕಿತೇಶ್ವರಭಟ್ಟಾರಕಸ್ಯ ಸ್ತೋತ್ರಂ ಸಂಪೂರ್ಣಂ ..

